
  

 
 

 
Jabatan Perancangan Ekonomi dan Statistik (JPES), Kementerian Kewangan dan Ekonomi sedang mengendalikan Penyenaraian Tempat Kediaman (Houselisting) 
bermula pada 4 Ogos hingga 24 Ogos 2025 bagi setiap isirumah di kawasan yang ditetapkan. 
 
Penyenaraian Tempat Kediaman (Houselisting) ini bertujuan untuk menghasilkan pangkalan data dan maklumat secara komprehensif dan terkini yang boleh 
digunakan untuk Kajian Tenaga Kerja (KTK) bermula pada 3 November hingga 30 November 2025. Hasil kajian ini akan digunakan oleh pihak Kerajaan dalam 
merangka dasar-dasar ekonomi dan sosial dengan lebih komprehensif dan berkesan. 
 
Pegawai-pegawai kajian akan mengunjungi tempat-tempat kediaman untuk mengumpulkan maklumat yang diperlukan. Di antara maklumat yang diperolehi adalah 
termasuk nama dan nombor telefon ketua keluarga/isirumah, jumlah ahli isirumah, dan alamat tempat kediaman yang terpilih. Setelah selesai memperolehi 
maklumat yang diperlukan, pegawai-pegawai akan memasang pelekat penanda bagi setiap tempat kediaman. 
 
Bagi memastikan proses berjalan dengan lancar, isirumah yang terpilih adalah diingatkan untuk terlebih dahulu mengesahkan identiti pegawai kajian dengan 
membuat pemeriksaan pas kajian, surat lantikan, kad pengenalan dan vest rasmi JPES. 
 
Isirumah yang mempunyai haiwan peliharaan, terutamanya anjing adalah disarankan untuk menempatkan haiwan peliharaan di tempat yang bersesuaian bagi 
tujuan keselamatan pegawai kajian semasa melaksanakan lawatan. 
 
Sokongan dan kerjasama semua keluarga/isirumah terpilih semasa Penyenaraian Tempat Kediaman (Houselisting) adalah sangat diharapkan bagi sama-sama 
menjayakan kajian ini. 
 
Sebarang pertanyaan mengenai KTK 2025 ini bolehlah dirujuk ke JPES seperti berikut: 
 
Jabatan Perancangan Ekonomi dan Statistik (JPES) 
Kementerian Kewangan dan Ekonomi 
Jalan Commonwealth Drive, BB 3910 
Negara Brunei Darussalam 
No. Telefon: 7469844 (waktu bekerja) 
E-mel: info.statistics@jpes.gov.bn  



 

            


